ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 275-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ֆինանսների նախարարություն   
	12.05.2021 
N 01/8-3/7415-2021

	1. Ուսումնասիրելով Ձեր 03.05.2021թ. N ՏՍ/ԱԳ-1-4/19110-2021 գրությամբ ներկայացված «Հայաստանի Հանրապետության կառավարության 2014 թվականի մարտի 6 ի N 275-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծը (այսուհետ` Նախագիծ)՝ առաջարկում ենք Նախագծի վերնագրում նշված «փոփոխություն» բառը փոխարինել «փոփոխություններ» բառով:

	Առաջարկությունն ընդունվել է։

	2. Արդարադատության  նախարարություն
	28.06.2021
N 27.2/17522-2021

	1. «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածին:
	Առաջարկությունն ընդունվել է։

	2. Նախագծի 1-ին կետի 2-րդ ենթակետով անուղղակի կերպով իրավասություն է տրվում խնամակալության և հոգաբարձության մարմնին որոշում կայացնել երեխայի փաստացի խնամքն ու դաստիարակությունը նոր ծնված երեխայի ծնողի կողմից իրականացվելու կամ այդ զավակի փաստացի խնամքն ու դաստիարակությունն անչափահաս տարիքում նոր ծնված երեխայի ծնողի կողմից իրականացված լինելու վերաբերյալ: Փաստորեն, Նախագծով խնամակալության և հոգաբարձության մարմնին տրվում է կոկրետ տեսակի իրավաբանական փաստ հաստատելու իրավասություն, մինչդեռ ՀՀ քաղաքացիական դատավարության օրենսգրքի 236-րդ հոդվածի 1-ին մասի 1-ին կետի և «Նոտարիատի մասին» ՀՀ օրենքի 36-րդ հոդվածի 5-րդ մասի 4-րդ կետի համաձայն իրավաբանական նշանակություն ունեցեղ փաստի հաստատման իրավասություն ունեն դատարանը և նոտարը, իսկ ՀՀ կառավարության 2016 թվականի հունիսի 2-ի «Խնամակալության և հոգաբարձության մարմինների կանոնադրությունը հաստատելու և Հայաստանի Հանրապետության կառավարության 2011 թվականի փետրվարի 24-ի N 164-Ն որոշումն ուժը կորցրած ճանաչելու մասին» թիվ  631-Ն որոշմամբ խնամակալության և հոգաբարձության մարմնին նման գործառույթ վերապահված չէ:
	Առաջարկությունն ընդունվել է։
Նախագծից հանվել են խնամակալության և հոգաբարձության մարմնի կողմից որոշում կայացնելու վերաբերյալ իրավակարգավորումները։

	3. Հիմք ընդունելով «Նորմատիվ իրավական ակտերի մասին» ՀՀ օրենքի 33-րդ հոդվածը՝ առաջարկում ենք Նախագծի 1-ին կետի 2-րդ ենթակետում լրացվող պարբերությունները շարադրել Նախագծի 1-ին կետի 3-րդ ենթակետի տեսքով՝ «խմբագրությամբ» բառը փոխարինելով «բովանդակությամբ» բառով, «ե» պարբերությունը՝ «ը»  պարբերությամբ:
	Առաջարկությունն ընդունվել է։
Նախագծի 1-ին կետի 2-րդ ենթակետը խմբագրվել է։

	4. Նախագիծն անհրաժեշտ է համաձայնեցնել բոլոր շահագրգիռ մարմինների հետ:
	Առաջարկությունն ընդունվել է։

